
Тақризи
роҳбари илмӣ ба диссертатсияи Ғаниева Нисолатхон Негматовна дар 
мавзуи «Нақши ҷаҳонбинии илмӣ ва тафаккури техникӣ дар таҳкими 
пояҳои давлати дунявй дар Ҷумҳурии Тоҷикистон» барои дарёфти 
дараҷаи илмии иомзади илмҳои фалсафа аз рӯйи ихтисоси 09.00.11 -  
Фалсафаи иҷтимоӣ (илмҳои фалсафӣ)

Ташаккули ҷаҳонбинии илмӣ дар таърихи ҷомеаи инсонй василаи 
муҳимтрани рушду инкишоф ва офариниши неъматҳои моддию маънавй 
гардида, маҳз тавассути он инсоният ба дастовардҳои арзишманд ноил 
мегардад. Алалхусус, дар шароити муосир таҳқиқ намудани масъалаҳои 
марбут ба ҷаҳонбинии илмй ва тақвияти тафаккури ратсионалӣ, на танҳо 
барои рушди бонизоми техникиву технологй, инчунин ҷиҳати таҳкими 
пояҳои давлатдории миллии дунявй низ заминаи мусоид фароҳам 
меорад. Андешаи диссертант дар мавриди он, ки «на танҳо интихоби 
шакли дунявияти давлат, балки мунтазам таҳким бахшидани пояҳои он 
вобаста ба дигаргуниҳое, ки дар ҷомеа ба вуқуъ мепайванданд, масъалаи 
мубрам буда, дар шароити Тоҷикистон тақозо карда мешавад, ки бо такя 
ба ҷаҳонбинии илмй ва тафаккури техникй дар роҳи рушди давлати 
дунявй мунтазам тадбирҳои зарурй андешида шаванд. Маҳз бо ҳамин 
роҳ таъмини ҳуқуқҳои инсон, рушди фарҳанги тамоми сокинони кишвар 
новобаста аз ирқу нажод, дину мазҳаб дар шароити Тоҷикистон, ки дар 
он на танҳо пайравони дини ислом, балки намояндагони дину мазҳабҳои 
дигар низ истиқомат мекунанд, имконпазир мегардад», гувоҳ аз исботи 
муҳиммияти мавзуи диссертатсионй аст. Вобаста ба ин гуфтан ҷоиз аст, 
ки масоили марбут ба таҳкими давлатдории дунявй тавассути 
ҷаҳонбинии илмй ва тафаккури ратсионалй аз ҳарвақта дида, имрӯз ба 
омӯзишу таҳлил, таҳқиқ ва муайян намудани арзиши он ниёзи бештар 
доранд, зеро таъсири тафаккури хурофотй ҳанӯз ҳам эҳсос мегардад. 
Воқеан, дар шароити муосири ҷаҳонишавй танҳо бунёди давлати дунявй 
метавонад, ки пешгӯишаванда будани рушди ҷомеаи тоҷикистонй ва 
бақои онро дар ояндаи наздик ва дурнамои он таъмин созад. Аз ин рӯ, на 
ҷаҳонбинии динй, ки шахшудаю догматикй мебошад, балки маҳз 
ҷаҳонбинии илмӣ ва тафаккури техникй, ки бо рушди илму маърифат он 
ҳам рушд мекунад, барои таҳкими пояҳои давлати дунявй ва роҳҳои 
инкишофи минбаъдаи он мубрам боқӣ мемонад.

Диссертатсияи Ғаниева Н.Н. дар самти зикршуда саривақтй ва 
дорои арзиши баланди илмию амалй мебошад. Муаллиф тавонистааст, 
дар доираи талаботи муқараргардида ва тавассути методологияи илмй 
мавзуъ, объект ва предмети таҳқиқро муайян, ҳадаф ва вазифаҳоро



мушаххас ва ҳамоҳангии мантиқии онҳоро таъмин намояд. Ҳамин аст, 
ки объект ва предмет ба мавзуи таҳқиқотӣ алоқаманд буда, аз иҷрои 
вазифаҳои гузошташуда муаллиф ба мақсади муайяннамудаи худ ноил 
гардидааст. Ҳамзамон, навгониҳои кори диссертатсионӣ бо нуктаҳои ба 
ҳимоя пешниҳодшаванда ва натиҷаҳои бадастомада, тавъам мебошанд. 
Дар иртибот ба андешаҳои баёнгардида, натиҷагирй кардан мумкин аст, 
ки мавзуи кори диссертатсионй дорои аҳамияти илмй мебошад.

Унвонҷӯ Ғаниева Нисолатхон Негматовна соли 2017 факултети 
филологияи тоҷикро аз рӯйи ихтисоси филолог, омӯзгори фанни забон 
ва адабиёти тоҷики МДТ “Донишгоҳи давлатии Хуҷанд ба номи 
академик Бобоҷон Ғафуров” хатм намудааст. Солҳои 2019-2021 таҳсили 
худро дар шуъбаи магистратураи факултети филологияи тоҷиқ 
ихтисоси рӯзноманигорй таҳсил намуда, аз соли 2021 то ҳол ба ҳайси 
омӯзгори кафедраи умумидонишгоҳии фарҳангшиносии МДТ 
“Донишгоҳи давлатии Хуҷанд ба номи академик Бобоҷон Ғафуров” 
фаъолият намуда истодааст. Соли 2022 дар кафедраи мазкур ба ҳайси 
унвонҷӯ (фармоиши №304 аз 12.06.2022) қабул гардидааст.

Диссертатсияи Ғаниева Нисолатхон Негматовна дар мавзуи «Нақши 
ҷаҳонбинии илмй ва тафаккури техникй дар таҳкими пояҳои давлати 
дунявй дар Ҷумҳурии Тоҷикистон» аз муқаддима ду боб, шаш зербоб, 
хулоса, тавсияҳо оид ба истифодаи амалии натиҷаҳо ва рӯйхати адабиёти 
истифодашуда иборат мебошад.

Дар муқаддима муҳиммияти мавзуи таҳқиқи диссертатсионй 
асоснок карда шуда, дараҷаи омӯзиши мавзуъ арзёбй гардида, объект ва 
мавзуи таҳқиқ, ҳадаф ва вазифаҳои он, асосҳои назарй ва методологй, 
навгониҳои илмй, аҳамияти назариявй ва амалй муайян карда шудаанд. 
Муваффақияти муаллифи диссертатсия дар он аст, ки тавассути 
методологияи байнифаннй, усулҳои таърихй, диалектикй, муқоисавй ва 
методҳои дигари умумиилмии соҳавии фалсафй андешаҳои масъалаи 
мавриди назари хешро баррасӣ ва барои замони муосир то кадом дараҷа 
мувофиқат намудан ва арзишманд будани онро муайян намудааст.

Қисмати асосии диссертатсияро масъалаи методологии таҳқиқи 
мавзуи илмй, таҳлили таълимоти мутафаккирони шарқию гарбй аз 
даврони бостон то асрҳои миёна, инчунин таҳлили масъалаи худшиносй 
дар фалсафаи даврони муосир ташкил менамояд.

Дар боби якум “Фаҳмиши фалсафӣ-методологии падидаҳои 
ақлгароӣ, тафаккури техникӣ ва давлати дунявӣ” мавриди таҳлилу 
баррасии диссертант қарор гирифта, дар доираи се зербоб -  “Тавсифи 
мухтасари фалсафй-таърихӣ ва фалсафй-иҷтимоии ақлгарой ва ақлоният



ҳамчун методҳои маърифатй ва падидаҳои ичтимоӣ”, “Тафаккури 
техникӣ: моҳият, зуҳурот ва таъсири он ба ҷомеа” ва “Хусусиятҳои 
мафкуравии ҷомеа ва давлатҳои дунявӣ дар таърихи инсоният” онро 
ҳаллу фасл намудааст. Гуфтан ҷоиз аст, ки диссертант вазифаҳои 
муайянкардаи худро иҷро ба ҳадаф ноил гардида, ҷиҳати таҳлилу 
таҳқиқи боби дуюми диссертатсия заминаи мусоид гузоштааст.

Боби дуюми кори диссертатсионӣ ба баррасии “Масъалаҳои 
таҳким ва рушди давлати дунявй дар Ҷумҳурии Тоҷикистон тавассути 
ҷаҳонбинии илмй ва тафаккури техникӣ” ихтисос дода шуда, дар се 
зербоб: “Вазъи ақлгарой дар миёни зиёиён ва табақаҳои дигари аҳолии 
Тоҷикистон ва таъсири он ба дунявияти ҷомеа”, “Таносуби тафаккури 
техникй ва дунявият дар ҷомеаи муосири тоҷик”, “Давлати дунявии 
Тоҷикистон: вазъ, мушкилот ва роҳҳои ҳалли онҳо тавассути рушди 
ҷаҳонбинии илмй ва тафаккури техникй” мавриди коркарди диссертант 
қарор дода шудааст. Диссертант тавонистааст, ки бо истифода аз 
усулҳои умумифалсафй ва умумимантиқй масъалаи мавриди таҳқиқи 
худро таҳлил ва хулосаи дурусти илмй пешниҳод намояд.

Ҳамин тариқ, диссертант дар асоси таҳлили моҳияти фалсафй- 
методологии падидаҳои ақлгарой, тафаккури техникй ва давлати 
дунявй, хусусиятҳои мафкуравии чунин ҷомеа дар таърихи инсоният, 
вазъи ақлгарой дар миёни зиёиён ва табақаҳои дигари аҳолии 
Тоҷикистон ва таъсири он ба дунявияти ҷомеа, таносуби тафаккури 
техникй ва дунявият дар ҷомеаи муосири тоҷик, инчунин баррасии вазъи 
бунёди давлати дунявй дар ҷумҳурй, мушкилот ва роҳҳои ҳалли онҳо 
тавассути рушди ҷаҳонбинии илмй ва тафаккури техникй ва амсоли он 
хулосаҳои илман асоснокро пешниҳод кардааст. Хулосаҳои 
пешниҳоднамуда ва тавсияҳо оид ба истифодаи амалии натиҷаҳои 
бадастомада аз муҳтавои диссертатсия маншаъ гирифта, комилан 
хусусияти илмй доранд. Ҳар як банди хулоса ба зербоҳои диссертатсия 
тааллуқ дошта, такрори айнии хулосаҳои зербобҳо набуда, дар маҷмуъ 
натиҷаи таҳқиқотро ифода менамоянд.

Нуктаҳои илмӣ ва натиҷаҳои диссертатсия илман асоснок буда, бо 
далелҳои муътамади назариявй-методй ва таҳлилй мустаҳкам карда 
шудаанд. Муҳтавои асосии диссертатсия дар мақолаҳои илмии 
нашргардида ва баромадҳои муаллиф дар конференсияҳои сатҳи гуногун 
инъикос ёфтаанд.

Хулоса, диссертатсияи Ғаниева Нисолат Негматовна дар мавзуи 
«Нақши ҷаҳонбинии илмй ва тафаккури техникй дар таҳкими пояҳои 
давлати дунявӣ дар Ҷумҳурии Тоҷикистон» аз рӯйи меъёри 
муқарраршудаи илмй таҳия гардида, ба Тартиби додани дараҷаҳои илмӣ



(қарори Ҳукумати Ҷумҳурии Тоҷикистон аз 30-юми июни соли 2021 
таҳти №267) ва Дастурамал оид ба тартиби барасмиятдарории 
диссертатсия ва автореферати диссертатсия (қарори Раёсати Комиссияи 
олии аттестатсионии назди Президенти Ҷумҳурии Тоҷикистон аз 31 
марти соли 2021, №3) ҷавобгӯ буда, ҷиҳати сазовор гардидан ба дараҷаи 
илмии номзади илмҳои фалсафа аз рӯйи ихтисоси 09.00.11 -  Фалсафаи 
иҷтимой барои ҳимоя пешниҳод карда мешавад.

